Nafarroako Parlamentuko Mahaiak, 2010eko martxoaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Roberto Jiménez Alli jaunak aurkeztutako gaurkotasun handiko galdera, Osasun Departamentuak kontratazioetarako dituen kontusailak blokeatuak izateko arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2010eko martxoaren 22an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Roberto Jiménez Alli jaunak, Legebiltzarreko Erregelamenduan xedatuaren babesean, gaurkotasun handiko galdera hau aurkeztu du, Nafarroako Gobernuko lehendakariak hurrengo Osoko Bilkuran ahoz erantzun dezan.

Jakin ahal izan dugunez, Foru Ogasunak esku hartu egin du Osasun Departamentuaren kontusailetan, kontratu berrien sinaketa bertan behera utzi du eta, era horretan, Nafarroako osasun-sistema publikoari egoera oso korapilatsua sortu dio. Kontuan izanik aurtengo lehen hiruhilekoan gaudela oraindik, eta aurrekontuak joan den abenduan onetsi zirela, beharrezkoa dirudi Nafarroako Gobernuko lehendakariak gutxienez ere honako galderari erantzuteak:

Zer gertatu da Osasun Departamentuak kontratazioetarako dituen kontusailak blokeatuak izateko, noiz eta hiru hilabete bakarrik igaro direnean 2010. urte osorako aurrekontua onetsi denetik? Zer dela-eta iritsi da Osasun Departamentua egoera horretaraino? Zure gobernuak zer neurri hartzeko asmoa du sorturiko korapiloa askatze aldera?

Iruñean, 2010eko martxoaren 16an

Foru parlamentaria: Roberto Jiménez Alli

